
@ KEA

Kvar gravaj eventoj en Koreio, 2020
— 2020, =X AFE FQ PA} -

Unue, 52a Korea Kongreso de Esperanto

La kongreso okazos en la speciala jaro de
“100—jarigo ekde la fondigo de KEA”, kun la temo
“La Estonto de Artefarita Lingvo ‘Esperanto’ en la
Epoko de Artefarita Inteligenteco” inter la 9a~11la
de oktobro en Seulo. Kaj la organizantoj preparas
memorindajn eventojn kun retrospekta ekspozicio
pri la historio kaj pioniroj, kaj sercadas la historiajojn.

Alfronte la tempon de plej rapida industrigo,
progreso de la teknologio, biologio, kulturo k.a.,
multaj homoj de la mondo nun uzas ne malofte
interpretajn madinojn kaj koncernajn programojn.
Ili tamen 8ajnas minaci nin kaj nian lingvon,
Esperanto. Kian strategion ni do devas prepari
por eviti la minacon kaj datire naski la parolantojn
de nia lingvo? Kun la lanéo de LKK, KEA jam
komencis la preparon por detalaj programeroj de

la kongreso.

Due, 100—jara Jubileo de Fondigo de KEA
La komitato de la 100—jara Jubilea Laboro
preparas jenajn projektojn:
1. Jutubaj kursoj diversnivela;.
2. Kampanjo por membrovarbado.
3. Ekspozicio de Esperanta poStmarko kaj eldono
de memorkarto.
4. Korealingva versio de la informilo “Lernu.net’.
5. Provo inviti esperantiston el Norda Koreio.
6. Eldono de la libro pri “100—jara historio de
KEA kaj koreaj esperantistoj’.
7. Sertado de valoraj memorajoj kaj &ia ekspozicio.

8. Instali ¢ambron de la Jubilea Laboro sur

D-ro SO Jinsu / prezidanto de KEA

KEA-retejo.

9. Vortaro pri neologismo kaj novaj vortoj.

10. Kolekto de mondonaco.

11. Kompletigo de la lernada apo “Memlingo’.

12. Translokigo de KEA-—oficejo al pli komforta
loko alproksimigi.

Trie, 2a Esperanto—Forumo inter Shanghai kaj Seulo

En decembro de 2019, en Sanhajo, Cinio, Seula
Filio de KEA kaj Sanhaja Esperanto—Asocio havis
unuafoje la Esperanto—Forumon post 1—jara
preparo. Ceestantoj traktis la temon “Historio kaj
Nuntempa Tendenco de Logejo de Koreio kaj
Cinio”. Kaj ¢i—jare ili okazigos la 2an Forumon en
Seulo, dum la 52a Korea Kongreso de Esperanto.
En la 3a tago de la kongreso, ambaiilandaj
prelegantoj prezentos siajn artikolojn en la Forumo
kaj diskutos unu kun la alia. La organizanto, Seula
Filio de KEA, baldai publikigos la forumajn temon

kaj programon.

Kvare, 38a Komuna Seminario de Cina, Japana,

Korea kaj Vjetnama Junularoj

Unu monaton antail la 3 eventoj, nin atendos la
internacia junulara arango ‘La 38a Komuna
Seminario inter Cina, Japana, Korea kaj Vjetnama
Maul de

Gangwondo, inter la 5a~6a de septembro 2020.

Junularoj” en Manhae la provinco
Gin preparas Korea Esperanto—Junularo, kiu post
la sperto akceptos pli svarman gastaron en 2021
Junulara

per okazigo de la 77a Internacia

Kongreso en la insulo Jeju. &

— En PIV trovigas la kapvorto ‘Kiianjuo’ por la
korea urbo ‘#F (Kwangju; 126° 54°E, 35°E). Gi
havas rilaton kun miaj antatiaj 2 artikoloj.

Unue la antaia parto ‘Kiia— rilatas al mia
artikolo “Kial ‘Tekvondo’ por la korea vorto ‘B
T’ (Taewondo)?”. Gi temas pri la kapvorto en la
elektronika vortaro PReVo.

ke la duobla

vokalo ‘wo’ de korea lingvo devas Esperantigi al

En la artikolo mi argumentis,

‘o’ anstataii al ‘vo’. Kaj jen mi trovas, ke PIV

certe montras al ni, ke la korea duobla vokalo
‘wo’ povas senprobleme Esperantigi al ‘tio’. Mi do
esperas kaj petas, ke PReVo $angu (ati korektu)
la vorton ‘Tekvondo’ al ‘Tekiiondo’.

‘Kianjuo’ havas

Kaj la posta parto ‘—ju—" de

rilaton kun mia alia artikolo pri la Esperanta

transskribo de korea konsonanto ‘*<’(‘j’ lali korea

oficiala latinigo—sistemo). Siatempe mi proponis

la transskribon per ‘§, ¢efe pro la ortografia

simileco inter Esperanto kaj la korea oficiala

latinigo—sistemo. Sed la lingva komitato de KEA

A

decidis elekti ‘g’ anstatali ‘7, kaj mi konsentis.
Sed post iom da tempo de la decido la juna korea
SHIN  Hyunkyu KEJ)

argumentis en sia publikigita artikolo, ke J estas

esperantisto (prez. de
pli bona kaj pli logika ol ‘g’

Jen mi petas la lingvan komitaton de KEA

denove studi kaj ekzameni la aferon.
ankorali restas 2 plu

Kaj krom tiuj aferoj

konsiderindaj problemoj. Temas pri la elekto inter
‘G DB kg KTP

konsonantoj ‘77 ©w H’

respektive por la koreaj

venantaj Ce la unuaj
segmentoj en vortoj. Kaj ankaidl pri la transskribo
‘o’(‘ng’ lali korea oficiala
latinigo—sistemo) venanta ¢e la fina segmento de

de korea konsonanto
silabo, ¢u per ‘n’ att éu per ‘ng’. Ce la vorto
‘Kiianjuo’ PIV elektis ‘n’,
trovigas alia elekto ‘ng ¢e la
‘Pjongjango’ (Pyeongyang; 126°58’E, 39°01'N).
Mi do petas KEA kolekti
kapvortojn en diversaj Esperantaj vortaroj en kaj

sed en la sama vortaro
vorto

¢iujn pri—Kkoreajn

ekster Koreio, kaj poste studi kaj ekzameni la
aferojn. & (21 Januaro 2020)

Vintra Kurskunveno de KEA

LI Hyon—suk (Jesa)
Prezidanto de KEA-Edukokomitato

La fondo de
januara kunsido de estraranoj de KEA por vigligi

Edukokomitato decidigis en la

nian movadon okaze de la 100—jara jubileo de la
fondigo de KEA, 2020, kaj mi estas komisiita kiel
respondeculo. La Edukokomitaton mi konsistigis el
12 personoj kiuj agadas kiel gvidantoj de Esperanto
en diversaj urboj kaj regionoj. Ni planis kelkajn
laborojn. Sed unue Tutlanda Vintra Kurskunveno
de KEA alproksimigis. La Kurskunveno estis planita
por la 22a~23a de feb. 2020 en la Junulara
Gastejo de Daejeon, tamen pro la koronviruso—19 ni
subite 8angis gian formon al perreta renkontigo.
En la katokan grup—éambron ‘Ciber—Daejeon’, la
generala sekretario de KEA invitis tiujn, kiuj jam
petis partoprenon ail interesigas al la katokéambro.
Entute 102 personoj envenis en la ¢ambron. Ni
pretigis la enhavon simple per tri partoj, t.e. 14
Kursoj, 2 Prelegoj kaj 9 Liberaj Paroladoj.

Kursoj konsistis el A(komenca), B(postkomenca), C
(meza) lali nivelo surbaze de la diskutoj en Gvidantoj
—Cambro. 14 instruspertistoj prezentis sian kurson
en la katokéambro kaj petis partoprenontojn skribi
sian nomon en interesataj kursoj. 47 personoj aligis
al la kursoj. Bojstoko—kursoj povis akcepti po 5
homojn inkluzive instruiston, kaj la kursoj uzantaj
Skajpon anticipe varbis kursanojn per skajpnomoj
por inviti ilin en la kursojn. Dank’ al la ciberkursoj,
e instruisto] logantaj alilande povis esti invititaj.

Krom la kursoj, Jutubo—filmetoj ail filmetoj (2~3
minutoj), ppt—oj ail manuskriptoj(kun fotoj) kun sonoj
estis rekte al8utitaj en la katokéambro lad la tagordo.

La Lanterno Azia



Prelegoj estis faritaj de prez. So Jinsu kaj Lee
Yong—cheol de KEA—Libroservo. Kaj por la Liberaj
Paroladoj ni petis volontulojn, partoprenantojn en
diversaj Esp.—eventoj kaj komitatanojn pri edukado.
Malgrai la malbona situacio, oni alte taksis la
novan manieron de la Kurso: oni povas partopreni
komforte en sia hejmo, et eksterlandaj logantoj
povas gui gin, kaj multaj homoj kaj ankat
alilandanoj povas havi informojn. Sed por tio la
strategia plibonigo de programeroj kaj la teknika
trejnado de partoprenantoj pri funkcioj de retaj
iloj(komputiloj kaj sagtelefonoj) estas bezonataj.
Neatendite ni renkontis la grandan obstaklon
‘koronviruso—19" kaj la Kurskunveno povus esti
nuligita, tamen e¢ sukcese ni plenumis gin perrete.
Mi pensas, ke ni devas alkutimigi al tia tendenco
kontrait denove okazeblaj malfacilajoj.

Prelego de prez. SO Jinsu per Jutubo en hejmo
& https://youtu.be/NKv6iV8Irlk

29 2249 14:00-16:00 : 7= 1 Kursol
16:00—18:00 : 7=} 2 Kurso?2
18:00—19:00 : AYAA} Vespermango

19:00—22:00 : A} 23X Libera parolado
29 234 10:00—11:00 : 7 Prelego
11:00—13:00 : 2= 3 Kurso3

—_ 7(]- ﬂ —
1 AR5 3% 523] dh=dj3] & KEA ¥ 100574
& Astol A& o AHTE-FH (Korea Kongreso
& 100—jara Jubileo de Fondigo de KEA &

Esperanto—Forumo inter Shanghai kaj Seulo)
2. o] 84 o]xk 3] =AM EE M (Libroservo)

(EBLO: Esperantista Blindula Renkontigo)

. ZUE(Kosmego): A AFHER = o]ofr] A
2]2 3% ‘Hundo mangas herbojn’ (¥il+352)

. B4 (Tamara): ‘Esperanto—forumo inter Seulo
kaj Sanghajo’ (A&/d3lo] o|~dHEEL,
ppt+=2 © https://yout.be/IM2FVAtv79s)

. A&ok(Prinflo): ‘Komuna Stago inter Koreio kaj
Tajvano’ (2020, Sttt o AHHE|AE F&
A<, ppt)

. &9LE(Glorina): 2019 AlZA17 3 3] (1JK)
(FA+ARI+355)

. M ™ (Piano): ‘Esperantistoj kiujn mi renkontis en
Norvegio' (LZ24o]dA Thd A AFHTE|AE,
F5H = httpsi//youtu.be/sCoa02yugDw)

. e (Ajvi): ‘Vojago en Germanio kaj Pollando’
(59 Aderrel EE ofd), A +ARI+355)

W% (Elina): oFtheT H17]

(52 = https://youtu.be/YZdJXIra6hU)

8. o] A 3] (Hela): ‘Pri Pengsu (I, ppt+=<)

9. o]&"|(Esther): ‘Pri Francio’ (X2 o]o}7], ppt

t55) &

La 16a Internacia Esperanto—

Renkontigo de Meditado
(16&F =H| 4 &)

Esperantista Asocio de Uonbulismo kun granda
malgojo informas vin, ke la organizantoj decidis
prokrasti la 16an Internacian Meditadon, kiu
estis planita inter 2~5 en majo 2020, pro la
disvastiganta koronviruso—19, kiu minacas la
homojn tra la mondo. EAU sciigos la novan
daton, kiam &i estos decidita. — A" £
AYPEL ZZHI(COVID-19) ZHE $-2|5 1w
Skl AH ARFr), A HEel s3bekat
59 2~5d2 dAHH 20201 #1623} A ALS
Hrap|m AAslsuyth A tiEk Al
2 AAol yew oA hiE =2zlEyh
A A oAl ZvElAl= BE HEE vt
w3 S ke EEs =YY

- YEN2HZEY AT -

La 103a Memortago de Zamenhof
(KHHI E T HIAF MH 103FH)

Kiam(€A]): 11 aprilo (49 11¥, E)
Kie(#&2): Oficejo de KEA (@3] AFE-A)

La 22a Tago de Pioniro
(M223] MTAte| &)

Kiam(¥A]): 16 majo (5¥€ 16¥Y, E)
Kie(&2): Oficejo de KEA (@3] AFEA

% 3/4935(3623) 8% ‘20201 KEA FL3AVo
A 213 Aake] &S 2237 ukE A5y

La la Komuna Stago de Koreaj kaj Tajvanaj Esperantistoj

En ‘La 9a Azia—Oceania Kongreso de Esperanto’
okazinta en Danang, Vjetnamo en aprilo, 2019, 6
Jeonbuk—filianoj el Koreio renkontigis kun Liru
Chen el Tajvano kaj interparolis pri la gemeligo
inter Jeonbuk—Filio kaj Tajvana Esperanto—Asocio.
Poste s—ino Liru estis invitita al TLa 8a Komuna
Stago de GwangjuJeonnam:-Jeonbuk—Filioj en nov.,
2019 en Koreio. Tiam Jeonbuk—Filio, Gwangju
Jeonnam-Filio kaj Liru Chen interkonsentis pri la
gemeligo kaj la okazigo de komuna stago kun TEA.

‘La la Komuna Stago de Koreaj(GwangjuJeonnam:
Jeonbuk—Filioj) kaj Tajvanaj(Pintung) Esperantistoj’
okazis inter la 7a~9a de februaro, 2020 en la urbo
Pingtung, Tajvano. En la stago partoprenis entute 41
personoj: 31 tajvananoj (kelkaj estis familianoj ail
geamikoj de esperantistoj, kaj 4 estis element—
lernantoj, specialaj gastoj rekomenditaj de lernejo), 7
koreoj, 1 iranano, 1 usonano kaj 1 kanadano. Diversaj
programeroj inkluzive de ekskursoj amuzis ilin.

En Tajvano estas ne multaj esperantistoj, preskail
¢iu el kiu logas en Pingtung. S—ro Reza el Irano

logas en Pingtung kaj semadis Esperanton en la

Kun la partoprenantoj en la 1a Komuna Stago de Koreaj kaj Tajvanaj Esperantistoj

SEO Euna / GwangjuJeonam—Filio

urbo. Kaj ¢i—jare la semoj organizis la Komunan
Stagon. Dum la stago, ni interS8angis du landajn
kulturojn, interparolis pri Esperanto—movado de
ambal landoj kaj babilis pri diversaj temoj. Ni
koreoj informis la specialan eventon de KEA
“100—jara Jubileo de Fondigo de KEA’, kiu estos
celebrita en la 52a Korea Kongreso de Esperanto
inter la 9a~11a de okt. 2020. Do la programeroj
estis plenumitaj kiel jene lad la datoj.

lan tagon: Agrikultura festivalo—parko (Chen Liru),
Weiwuing Nacia Art—Centro (Abengo), Lanterna
Festivalo (Chen Liru)

2an tagon: Ekspozicioj (Koreaj Ventumiloj, Libroj
kaj Memorajoj de Esperanto, Tradiciaj Vestoj de
Tajvano, Objektoj de Indigenoj, ktp), Esperanto—
prononco (Benjameno), Ventumilo-farado (Lee Mi—
kyoung), Prelego pri Indigenoj de Tajvano (Lolo
Lo), Hanbok (Kang Boyeon), Postkrucigo (Ingrid),
Jut—ludo (Seo Euna), Flua Jogo (Yvonne) Kkaj
Vizito al Biblio—Muzeo (Marko Lin).

Budoj: Kaligrafio (Mei Lian WU, Lee Hyunmi),




Sorto—Diro (Abengo, Reza), Braceleto—Farado
(Kuang Fu HSU) kaj Masago (Kevin SHIH).

3an tagon: Ekskurso al la malnova urbo Tajnan
(Kevin SHIH).

La 1la Stago estis relative sukcesa kun bonaj

rezultoj, malgraii ke pli ol duono de Kkoreaj
aligintoj rezignis 8in pro la ‘koronviruso—19’, kiu
rapide disvastigas al homoj tra la tuta mondo.

Mi esperas, ke la 2a okazos baldali en proksima

estonto kaj pli multaj samideanoj povos partopreni

Antatien iru kun geamikoj!

Liru Chen el Tajvano

Mi ¢éiam dankas Esperanton
kaj geamikojn. Antali Seula UK
en 2017, Esperanto—Sarangbang
(LLG)3 de Koreio okazigis ‘La
! 2an Komunan Stagon’s) kun ni,

\‘%i

tajvanaj esperantistoj en Pingtung,
Tajvano (2017.2.10~12). Gi jam
havis ‘La lan Komunan Stagon'?)
2015. Post Seula UK, ni
tajvananoj denove havis okazon partopreni en ‘La
9a Stago de LLG en la urboj Gyosan(Felica
Lernejo) kaj Jeonju de Koreio (2017.7.29~8.5).
Post la stagoj, la nivelo de Esperanto de niaj

ankai en Francio,

membroj kaj koreaj geesperantistoj certe progresis,
ni pensis kaj deziris pli da renkontigo kun la korea;.
En la 9a AOK(Azia—Oceania Kongreso de Esperanto)
en Danang, Vjetnamo en apr. 2019, ni renkontigis
kun 6 Jeonbuk—filianoj el Koreio, diskutis pri la
kumuna stago por altigi la lingvo—kapablon de

komencantoj de amball grupoj, kaj proponis pri
gemeligo. Kaj kun la interkonsento pri tio, de
lastseptembro ni komencis prepari ¢i—stagon.

2019, 2 tajvananoj(Liruy,

Yvonne) partoprenis ‘La 8an Komunan Stagon de

Fine de novembro,
GwangjuJeonnamJeonbuk—Filioj” en Koreio. Tiam,
mi kaj Yvonne bone lernis kun spertoj kiel arangi
stagon, kaj lali tio ni organizis La lan Komunan
Stagon de Koreaj kaj Tajvanaj Esperantistoj] en
Pingtung, Tajvano inter la 7a~9a de feb., 2020.
La celo de la stago estis ne nur progresigi la
ankatl

lingvan nivelon de niaj membroj sed

5) LLG(Liberaj Lernejoj por Geknaboj) estas kromnomo de
Esperanto—Sarangbang.

6) Egalas al La 8a Stago de LLG’

7) Egalas al La 7a Stago de LLG’

La Lanterno Azia



propagandi al publiko Esperanton.
Bedatirinde jam antal la stago serioze ek-—

disvastigis la nova viruso ‘koronviruso—19 de

lando al lando, kaj la aligintoj ekrezignis la
partoprenon kontraii la epidemio. Fakte la viruso
estas tre dangera por maljunuloj kaj malsanuloj.
Finfine venis nur 7 el 15 koreaj aligintoj, kaj la
partoprenantoj estis entute 41 el 5 landoj. Felice,
ili ¢iuj estis sanaj gis post la stago!

La temo de la stago estas ordinare arto kaj
kulturo. Ni

plejparto de la grupanoj ambaiiflanke $atas artojn.

arangis Cefe art—programon, Car

Vizitante Weiwuing Nacian Arto—Centron, kaj

ekskursante en la malnova urbo Tainan la
Ceestantoj povis gui la etoson de Tajvano. Mi
pensas, ke per ¢i—evento ni donis Sancon praktiki
Esperanton al niaj lokaj esperantistoj, kaj montris
praktikan efikon de Esperanto al neesperantistoj.
Por la stago, mi kun tajvanaj esperantistoj (cefe
en Pingtung) ofte havis preparajn kunvenojn. Do mi
kore dankas la kunlaborintojn: Kevin, Yvonne,
Jolie, (miaj antatiuloj), Reza, Ingrid, Benjameno

(gvidantoj kaj instruistoj en nia grupo), kaj Abengo

(aktiva partoprenanto en niaj eventoj). Ci—foje li

¢iceronis nin al la urbo Kaohsiung.

Rilate al la tajvana grupo, post Seula UK, ni
Cesigis Esperanto—kurson en Pingtung Komunuma
Universitato pro manko de lernantoj. Kaj nun nur
kelkaj novaj lernantoj trovigas. Bedatirinde, ili ne
partoprenis ¢&i—stagon pro personaj aferoj. Sed la
meznivelaj lernantoj iel aktivas per diversaj
manieroj, ekz. partopreno en Esperanta Sumoo aii
kunlernado. Mi esperas, ke ilia lingvo—kapablo
kreskos bone, kaj guante la verdan amikecon ili
povos farigi aktivaj semantoj de Espernato.

Dum la poststaga ekskurso mi ankau gvidis la
koreajn geamikojn al la belaj lokoj: Ali Monto kaj
Sunluno—Lago, kiuj estas tre famaj por turistoj.
Altaj montoj en Tajvano estas ja vizitindaj. Pli ol
dumilmetra alteco faras la veteron kaj panoramon
pli belaj malsame ol tiuj en urbo. Ni havis
specialan veturadon. Per Arbara Trajno ni atingis
la mezon de la monto Ali (1403 metroj) tra la
arbaro, 30 tuneloj kaj 61 pontoj. Estis mirinda
veturado ankail por mi. La fama nub—maro de la
alta monto estis vere mirinde bela, kvazal ni
vizitus dio—landon. Tio estas neforgesebla por la
vizitantoj, mi pensas.

Krom la naturaj vidindajoj,
Tajvano ankati havas abundajn
specialajn kulturojn, kiel tiujn

de indigenoj. Mi esperas, ke

venontfoje ni  kun Kkoreaj
samideanoj povos viziti la
indigenan vilagon kaj sperti

la sagon de ilia vivo.
Marbordo de la insullando

Tajvano estas ankall bela kaj

vasta. Kenting estas tatiga

loko por la stago, mi certas.

Ho, ni komencu plani la
sekvan stagon denove en
Tajvano! Kial ne? Tajvano

¢iam bonvenigas vin. &

Mia travivajo en Korea Esperantujo

La vojago en Koreio de la 27a de nov.
gis la ba de dec. 2019 montris al mi la
prosperan kaj harmonian Esperanto-movadon
de Korea Esperanto—Asocio. Giaj membroj
ja klopodas lerni Esperanton regule Kkaj
kontinue en diversaj kurskunvenoj kaj helpas
unu la alian por la movado. La 8a Komuna
Stago de

estis unu el la kursoj, kaj mia cefa celo

GwangjuJeonnam-Jeonbuk-Filioj

de la vojago al Koreio estis partopreni gin
etskalan sed enhavriéan.

La Stago okazis inter 29~30 de nov. 2019 kun
31 partoprenantoj inkluzive de 2 tajvananoj kaj 2
¢inoj en Manduksan Trejnejo en la urbo Jinan. La
organizantoj arangis diversajn programerojn. Sin—
prezento, Kartoludoj, Raporto, 2 Prelegoj, 3 Budoj,
Ekskurso ktp, kiuj tre interesis min. Mi ankai
guis interparolojn kun komencantoj. Kvankam ili
demandis al mi per korpolingvo, mi tuj komprenis
ilin, kaj antali ol mi faris plenan demandon, ili
jam reagis kapjesante kun rideto. Nenia problemo
okazis en la parolado.

Mi rimarkis iun junulon, kies Esperanta nomo
Perlo sur la nomplato estis iom unika kompare
kun la aliaj. Cu i estus trezoro kiel perlo en la
korea Esperanto—movado? Jes! Car i estas juna,
olduloj rigardis lin kiel perlon en korea Esperantujo,
en kiu mankas gejunuloj.

Mi trovis alian trezoron Amira(CHUN Kyungok),
kantisto ne nur en Esperantujo sed ankali en la
hejmlando Koreio. Profesie 8i instruis kantojn kun
la akompano per elektronika organo, kaj pasie la

12

WU Hanping (Harpina) el Cinio

- PRSI

La 8-a Komuna Stagxo
de jeonnam-buk
K.E. A

7
ESPERANTO

Jeonnam- buk de KEA

Ceestantoj lernis la kantojn, tiel ke mi e¢ sentis

min esti en koncertejo. Kvankam mi ne tiel
talentas je kantado, 8ia ripeta instruado faris min
iugrade kanti. La ¢efmelodioj de la kantoj estas

ankorall presitaj en mia memoro.

Renkontigo kun koreaj aktivuloj estis ankati granda
gojo por mi. Gvide de s—ro ZHANG Wei el Cinio,
ofte vojaganta al Koreio, mi vizitis la domon de
ges—r0] JEON Daebong. Mi surprizigis, ke ili ambaii
estas esperantistoj kaj parolas Esperanton eé
bone, kion mi ne vidis &is nun. Ili estas viglaj
ankali en korea Esperanto—movado. S—ro JEON ofte
servas per fotado en diversaj eventoj de KEA, kaj
lia edzino Goja(CHO Myungja) estas estro de Incheon
-Filio kaj respondecas pri la organo La Lanterno
Azia kiel éefredaktoro de KEA. Mi konatigis ankail
kun Avo(HONG Sungcho), direktoro de Munil Supermez
-Lernejo. Li estas prezidanto de Esperantista Asocio
de Uonbulismo kaj Giujare organizas ‘Internacia

Esperanto—Renkontigo de Meditado kadre de EAU.

La Lanterno Azia



Krome mi spertis multajn fremdajojn en Koreio:

¢inaj originaj 1deografiajoj, metrooj kaj long—
distancaj busoj sen sekureco—kontrolo, rizkampoj
ambaiiflankaj de ekspresa $oseo, Ondol (subplanka
hejtsistemo de Koreio) ktp. En Cinio oni diras, ke
malvarmo komencigas de la piedoj. Certe pravas
tio. Mi mem fizike sentis, ke la planka hejtado
faris min trankvila kun la varmigo de la piedo;j.
Estis e¢ pli komforte ol en la urbo Guangzhou,
kie mi logas.

Karaj legantoj, ¢u ankall vi volas sperti la
Esperanto—vojagon en Koreio kiel mi? Provu tion
kaj estu la sekva rakontanto, kiu dividos kun ni la

travivajon en la korea Esperantujo. &

@® Rondo

‘Kanti Surstrate’ en Esperanto
— Rondo Amuze, H5olA AHAFEZ =3} -

CHUN Kyungok (Amira) / gvidanto de Rondo Amuze

En la 13a de sep., 2017 Rondo Amuze estis

organizita kun la kantoamantoj por disvastigi
Esperanton per kantoj. Ciumerkrede la membroj
kanti kaj

kantoprezenton en diversaj eventoj de Esperanto.

kunvenas por jam kelkfoje havis

En majo 2019 Amuze estis elektita kiel unu el
kulturarangoj por vilaga evoluo en Myeongdong, kie
trovigas la kantotrejnejo, kaj ricevis e¢ iom da mono
kiel fonduson por la agado de la distriko. Danke al
tio la rondo povis havi la prezenton Kanti Surstrate’
per Esperantaj kantoj por najbaroj kaj vojirantoj en
Myeongdong, centrejo de Seulo, en la 20a de nov.
2019. 13 membroj partoprenis en la 40—minuta
kantado el 9 kantoj, gvide de Amira. Tio estis
unuafoje okazis en korea Esperanto—movado kaj sufice
sukcesis kortuSante la spektantojn kaj la samideanojn,
kiuj venis kuragigi la kantantojn. Ciuj deziris, ke
Rondo Amuze prezentu la kantojn antai pli multaj

homoj en pli granda scenejo en proksima estonteco.

@® Nova esperantisto

Mi felicas en Esperantujo
— A2 BES 34 Y IFFIYT -

PARK Haesim (Tamara)

Mi inklinas subite decidi pri io =0T

ne pripensante, ¢u 81 estas lerninda ‘ﬁﬁ
ati elektinda. Mi e¢ ne faras la =
bazan demandon al mi mem: ‘Kio - —
estas tio?” ai ‘Por kio mi bezonas e

B =

tion?” Kun scivolemo, mi tuj decidas
kaj poste sercas la respondon. Mia
Esperanto komencigis ankati tiel.

En la jaro 2017, kiam la 102a
UK okazis en Seulo, mia amikino
jam lernanta Esperanton diris al mi,
ke 81 estas la plej facila lingvo kaj
e¢ infanoj povas paroli gin post nur trimonata
lernado. Mi tuj scivolemis kaj senhezite decidis
lerni gin. Kaj kun gojo mi iom post iom englitis
en la mondon de Esperanto kaj nun gi farigis unu
el miaj plej belaj kaj valoraj Ciutagajoj.

Cu mi estas felica en Esperantujo? Certe jes!
Unue, la lernado de Esperanto faras min amuza.
Min allogas la fakto, ke la lingvo havas simplan
lingvostrukturon, sed estas esprimplena kun abundaj
afiksoj. Mi estas tre kortuSita de la pasio kaj amo
de d-ro Zamenhof al homaranismo, kaj ankall
impresita de la koreaj antatiuloj, kiuj ankorail plu
klopodadas aktive disvolvigi Esperanto-movadon.
Dank’ al ili, mi havas bonsancon lerni la lingvon
et hejme agrable lali mia libera tempo.

Due, en Esperantujo trovigas multe da talentuloj
je diversaj flankoj, kaj ili volonte dedi¢as la sian
en la movado: ekz. kantistoj per kantoj, artistoj

per artajoj ktp. Ili ¢iuj estas miaj respektindaj

instruistoj, kiuj lumigas mian vivon.
Kun ili mi ankall volas agi per miaj
etaj talentajoj.

Trie, mia vojagostilo $angigis dank’

al Esperanto. Antalie mi guis nur
simplan turismon kun vidindajoj kiel
unikaj konstruajoj, naturaj pejzagoj,
famaj muzeoj ktp. Sed post kiam
mi esperantistigis, la vojagoj per
Esperanto donis al mi specialan gojon
kun bona impreso de la renkontigo
kaj komunikado kun la lokaj
esperantistoj. Kien ajn mi povas iri en la mondo
kaj nenio en fremdlandoj timigas min, t.e. la
lingva malfacileco ne plu estas mia problemo. Mi
¢iam entenas ‘verdan stelon’ en la koro kvazal
talismanon, kiun oni ne povas aceti mone, kaj kiu
kuragigas min ie ajn, enlande ali eksterlande. Kie
ajn mi estas, mi estas trankvila, ¢ar la esperantistoj
¢lam malfermas sian domon kaj varme bonvenigas

min.

Kiel mi utiligos Esperanton kiel esperantisto?
Kiel mi briligos mian vivon per Esperanto? Mi
ankorail zorgas, ke Esperanto farigos kiel ornamajo
en 8ranko, kiun fojfoje mi profitos por mia fiereco.
Cu mi povus praktiki gin kiel bonan ilon por la
mondpaco, kiun deziris la kreinto? Mi sercos la
respondon plu lernante la lingvon kaj kunlaborante
kun karaj kolegoj por la Esperanto—movado. Mi tre
dankas ¢iujn, kiuj diligente klopodas disvastigi la
pacan lingvon Esperanto. &

@ Verda Ekskurso

Sanktejo Jongmyo, Monda Heredajo de UNESKO

- frola3 AARA FR -

La 28an de 2019, dek kvar
verdul(in)oj el Zamenhofa Klubo kaj Seula Filio

septembro,

de KEA ekskursis en la sanktejo Jongmyo, Kkiu
trovigas en la centro de Seulo. Tiu estis unu el
la Mondaj Heredajoj de UNESKO, kiujn la Verda
Ekskurso vizitas ¢iumonate ekde 2018.

Jongmyo estas la Stata sanktejo, kie spirito—
tabuletoj de la forpasintaj regoj kaj reginoj de la
dinastio Joseon estas konservitaj kaj la oferaj ritoj
por ili estas plenumataj lali la konfuceismaj
principoj. Kiam la sanktejo estis konstruita en 1394,
81 havis nur unu halon Jeongjeon, kaj en 1421 alia
sankteja halo Youngnyoungjeon estis aldonita. Neniu
konstruajo en Jongmyo estas mal8pareme ornamita
por substreki solenecon kiel la Stata sanktejo.

Nur Koreio tenis(as) tian regan sanktejon kaj

datirigas plenumi regajn prapatrajn ritojn konatajn

kiel Jongmyo Jerye kaj Jongmyo Jeryeak. Cefe

Yl Yongcheol (Jogjo)

pro tio Jongmyo estis enskribita sur la Listo de
Monda UNESKO en 1995, kaj
Jongmyo Jerye (rega prapatra rito) kaj Jongmyo

Heredajo de

Jeryeak (rega prapatra rit—muziko) estis nomumitaj
de UNESKO kiel Cefverkoj de
Netu$ebla Heredajo de Homaro en 2001.

la Parola kaj

Jeongjeon

Jeongjeon estas la Cefa halo de la sanktejo
Jongmyo. Kiam la rego att regino forpasis, la
funebro datiris tri jarojn en la palaco, kaj post tio
la spirito—tabuleto de la forpasinto transigis al
Jeongjeon por konsekrigo. Jeongjeon konservas 49
spirito—tabuletojn de la regoj kaj reginoj kun
distingitaj atingoj inkluzive de Taejo, la fondinto
de la dinastio Joseon.

Antali de

Gongsindang oriente Kkaj

la Stonkorto de Jeongjeon staras
Chilsadang okcidente.
Gongsindang entenas la spirito—tabuletojn
de multmeritaj korteganoj, kiuj servis
al la regoj, kies tabuletoj estas
konservitaj en Jeongjeon. En Chilsadang,

tabuleto; de sep ¢iela) dioj estas tenataj.

Youngnyoungjeori (fofto_ LEE Unéjeon}

Youngnyoungjeon
Yeongnyeongjeon estas aldona sanktejo
. kaj entenas 34 tabuletojn de 4 generacio]
de la prapatroj de Taejo, la regoj kaj
- reginoj translokigitaj de Jeongjeon kaj
aliaj honorigtiaj postmorte.

Jongmyo Jerye estis la plej granda
kaj grava §tata rito kondukita de la

